
   Сисĕнмесĕр иртекен пурнăçăн юхăмĕнче нимрен хаклă та паха, савăнăçлă та таса туйăмсемпе палăрса асра юлан тапхăр пур. Унăн ырă самантне ăш сăмахпа асăнма, пайăр ятпа палăртма уйрăм йӳтĕм-сăлтав пур.

Куçсем йăл-йăл çиçĕнсе, чĕре сиксе тапнăçем, вăй-хал тапса ухăнса юнра вăй вылянăçем, çав асамлă ыр самант ялан çумра пулас пек, нихçан иртсе каймасть пек. Анчах яшлăх вăхăчĕ ирхи кĕмĕл сывлăмла, шур-кăваккăн явăнса тĕтре каран сывлăшла часах типсе-сирĕлсе куçран тарса пытанать, манăçми хыçа юлать.

Турă панă пурнăçăн йĕрки-саккунĕ çапла, Çĕр çинчи пур япала ылмашăнса тăмалла — çĕнелсе улшăнмалла. Çав саккуна пăхăнса кунăн-çулăн уттинче, пурăнăç тăрăшшĕнче Пепкелĕх — Ачалăхпа, Ачалăх — Çамрăклăхпа, Çамрăклăх — Арçынлăхпа, Арçынлăх —Ватăлăхпа ылмашăнса сыпăнать, майлашăнса тăсăлать.

Çавна пулах çамрăклăх хăй тапхăрĕ иртсен те, куç умĕнчен çĕтсен те çаплах чунра пурăнать, ăна вăй-хăват парать.

Чĕрене хăват кӳрен, чуна çулăм хыптарса туйăма вĕретекен яшлăхăн асамлăхĕ, малалла çул хывакан чарусăр маттурлăхĕ сывă пултăр яланах, чунсенче упрантăрах!

  